
Foreword

The papers compiled in these e-proceedings are papers presented online at Technology,
Science, Social Sciences and Humanities International Conference 2022 (TeSSHI 2022) held on
30 June 2022 at Universiti Teknologi MARA (UiTM) Cawangan Kedah, Kedah, Malaysia. With
the theme, Reengineering Knowledge and Creativity for Global Excellence, the conference
has brought together presenters of diverse background who shared their conceptual and
empirical papers in broad areas that are subsumed under the fields of Technology, Science,
Social Sciences and Humanities. These e-proceedings comprise current researches that were
undertaken with the rigorous endeavour of knowledge enhancement to ensure that the world of
academia will continue to flourish. It is thus hoped that readers will significantly benefit from

knowledge contained in these proceedings.

TeSSHI 2022 and these e-proceedings would not have been possible without the great efforts
from the presenters, and the generous support from the TeSSHI 2022 committee members and
the Rector of UiTM Cawangan Kedah, Prof. Dr. Mohamad Abdullah Hemdi. A heartfelt gratitude
is extended to all involved. It is hoped that these e-proceedings will be an impetus to stimulate

futher studies and research that benefit the society at large.

Persepsi Pelajar Terhadap Penggunaan e-Book Dalam
Menyelesaikan Tugasan Kajian Kes

Farah Abd Malek

Rohaida Abu Bakar
Politeknik Kuching Sarawak
rohaida.ab@poliku.edu.my

Politeknik Kuching Sarawak

ABSTRAK

E-book merupakan singkatan kepada electronic book di mana ianya dipaparkan secara digital
menggunakan peranti berteknologi seperti telefon pintar atau komputer. Kajian ini adalah bertujuan
untuk mengetahui persepsi pelajar terhadap penggunaan e-book yang bertajuk Case Study Report
Writing Guide dalam membantu pelajar menyelesaikan tugasan kajian kes dalam kursus Matematik
Kejuruteraan. Responden kajian melibatkan pelajar Politeknik Kuching Sarawak Sesi 11 2021/2022
yang mendaftar kursus DBM30033 Engineering Mathematics 3 dan DBM30043 Electrical
Engineering Mathematics. Instrumen kajian yang digunakan ialah borang soal selidik yang
diedarkan secara dalam talian menggunakan Google Form kepada pelajar yang dipilih secara rawak
iaitu seramai 44 orang. Borang soal selidik mengandungi 10 item menggunakan skala Likert dan
mengandungi 3 bahagian iaitu bahagian A,B dan C. Bahagian A adalah persepsi pelajar terhadap
penggunaan e-book sebagai rujukan utama dalam membuat kajian kes. Bahagian B adalah
berkaitan reka bentuk dan kandungan e-book dan Bahagian C adalah tahap penerimaan pelajar
apabila menggunakan e-book. Nilai skor min dan tahap skor min bagi item A,B dan C di dalam soal
selidik diperolehi dengan menggunakan perisian Statistical Package For Social Science (SPSS) dan
memperoleh nilai kebolehpercayaan Alpha Cronbach yang tinggi iaitu 0.944. Dapatan kajian
menunjukkan nilai skor min keseluruhan pelajar bagi kesemua bahagian tersebut mempunyai nilai
min yang tinggi sekaligus menunjukkan pelajar mempunyai persepsi yang positif terhadap
penggunaan e-book dalam menyelesaikan tugasan kajian kes. Pelajar berpandangan bahawa e-
book dapat membantu pelajar menghasilkan laporan kajian kes dengan mudah. Secara
keseluruhannya, e-book merupakan sumber rujukan yang amat diperlukan dalam pengajaran dan
pembelajaran selain daripada kelebihannya yang mudah digunakan kerana boleh dicapai
menggunakan telefon pintar atau komputer tanpa penggunaan kertas.

Kata Kunci : e-book, kajian kes, persepsi.

REFLEKSI PENGAJARAN DAN PEMBELAJARAN LALU

Penilaian Kerja Kursus dalam bentuk kajian kes telah diperkenalkan untuk kursus DBM30033
Engineering Mathematics 3 dan DBM30043 Electrical Engineering Mathematics di Politeknik
Malaysia. Kajian kes ini melibatkan topik 1 iaitu Statistik & Kebarangkalian. Pelajar telah diminta
untuk menghasilkan laporan kajian kes tentang tajuk Statistik. Ini merupakan pengalaman pertama
bagi pensyarah dan pelajar untuk menghasilkan laporan kajian kes dalam kursus Matematik

Kejuruteraan memandangkan sebelum ini penilaian hanya melibatkan pengiraan dan bukannya
laporan bertulis.

Sehubungan dengan itu, ramai pelajar yang tidak dapat menghasilkan laporan kajian kes
dengan baik. Para pensyarah juga tidak ada sumber rujukan selain daripada menilai pemarkahan
laporan kajian kes pelajar menggunakan rubrik yang disediakan sahaja. Ini menyebabkan pelajar
menghasilkan laporan mengikut fahaman masing-masing sehinggakan ada pelajar yang
menyediakan laporan secara sambil lewa. Akibatnya, pelajar mendapat markah yang rendah dan
menjejaskan markah penilaian kerja kursus untuk kajian kes.

FOKUS KAJIAN

Pensyarah yang prihatin terhadap pelajar akan cuba sedaya upaya untuk membantu
membimbing pelajar agar pelajar dapat menguasai dan mengaplikasi hasil pembelajaran dalam
penilaian kerja kursus. Daripada hasil pemerhatian pensyarah, pelajar menghadapi beberapa
masalah dalam menghasilkan laporan kajian kes seperti berikut :

1. Tiada sumber rujukan.
2. Tidak faham format penulisan kajian kes.
3. Tidak mengaitkan masalah dalam bidang kejuruteraan dalam laporan kajian.

Pelajar memerlukan sumber rujukan yang tepat untuk menghasilkan laporan kajian kes yang
baik. Pelajar juga perlu didedahkan kepada format penulisan kajian kes supaya pelajar faham apa
yang perlu ada dalam laporan tersebut. Justeru itu, fokus kajian ini adalah untuk mengetahui
persepsi pelajar terhadap penggunaan e-book bertajuk Case Study Report Writing Guide dalam
membantu pelajar menyelesaikan tugasan kajian kes dalam kursus Matematik Kejuruteraan.

OBJEKTIF

Objektif umum kajian adalah membimbing pelajar dalam menghasilkan laporan kajian kes
Matematik Kejuruteraan. Secara khusus, kajian ini bertujuan untuk mengetahui persepsi pelajar
terhadap penggunaan e-book bertajuk Case Study Report Writing Guide dalam membantu pelajar
menyelesaikan tugasan kajian kes dalam kursus Matematik Kejuruteraan.
KUMPULAN SASARAN

Responden kajian melibatkan pelajar Politeknik Kuching Sarawak Sesi Il 2021/2022 yang
mendaftar kursus DBM30033 Engineering Mathematics 3 dan DBM300343 Electrical Engineering
Mathematics yang dipilih secara rawak seramai 44 orang.

PELAKSANAAN KAJIAN

Rajah 1 merupakan carta aliran proses kajian bagi memudahkan proses menjalankan kajian
dengan sistematik.

Pensyarah mengedarkan e-book kepada pelajar

2

Pelajar membuat rujukan melalui e-book

2

Pensyarah mengedarkan borang soal selidik

2

Analisis data soal selidik

N\

Keputusan

Rajah 1: Carta Aliran Proses Kajian

Instrumen kajian utama yang digunakan dalam kajian ini ialah borang soal selidik yang
diedarkan secara dalam talian menggunakan Google Form. Borang soal selidik tersebut
mengandungi 3 bahagian iaitu Bahagian A, B dan C. Bahagian A adalah persepsi pelajar terhadap
penggunaan e-book sebagai rujukan utama dalam menulis laporan kajian kes. Bahagian B adalah
berkaitan reka bentuk dan kandungan e-book dan Bahagian C adalah tahap penerimaan pelajar
apabila menggunakan e-book.

Dalam kajian ini, skala Likert yang mengandungi 5 pilihan berjulat antara 1 (sangat tidak
setuju) hingga 5 (sangat setuju) telah digunakan. Skala Likert ini telah dibangunkan oleh Rensis
Likert pada tahun 1932 (Likert,1932) .Di dalam tinjauan ini, responden menyatakan tahap
persetujuan mereka melalui penyataan yang diberikan mengikut pengukuran skala.

Satu kajian rintis telah dijalankan untuk melihat kebolehpercayaan dan kesahan setiap item
soal selidik dengan menggunakan interprestasi nilai Alpha Cronbach. Alpha Cronbach dicari untuk
menentukan  kebolehpercayaan sesuatu data (reliability). Hasilnya didapati nilai
kebolehpercayaannya adalah 0.944. Menurut Mohd Najib (1999), ujian Alpha Cronbach digunakan
kerana ia merupakan salah satu ujian statistik bagi mendapatkan kebolehpercayaan. Nilai yang
menghampiri nilai satu bermakna kebolehpercayaan adalah tinggi, baik dan berkesan manakala
nilai yang berada di antara 0.6 hingga 0.7 boleh diterima. Oleh itu, set borang soal selidik boleh
digunakan untuk menjalankan kajian ini.

Data yang diperolehi daripada soal selidik telah dianalisis secara deskriptif. Nilai skor min dan
tahap skor min bagi item A, B dan C di dalam soal selidik diperolehi dengan menggunakan I1BM
SPSS Statistics. Hasil dapatan kajian dianalisis dengan menggunakan interprestasi skor min yang
dikemukakan oleh Wiersma (1995) sebagai rujukan interprestasi skor min seperti dalam jadual 1.

Jadual 1: Tahap Analisis Min

Skor Min Tahap
1.00- 2.33 Rendah
2.34-3.66 Sederhana
3.67-5.00 Tinggi

Sumber: Wiersma (1995)

DAPATAN KAJIAN
BAHAGIAN A : PERSEPSI PELAJAR TERHADAP penggunaan ebook sebagai rujukan utama

Jadual 2 menunjukkan analisis skor min bagi persepsi pelajar terhadap penggunaan e-book
sebagai rujukan utama. Untuk bahagian ini terdapat 2 item soalan yang diuji. Berdasarkan jadual 2,
nilai skor min keseluruhan ialah 4.42 iaitu berada di tafsiran tahap tinggi. Ini menunjukkan ramai di
antara pelajar yang menggunakan e-book ini sebagai rujukan utama semasa mereka menyiapkan
tugasan kajian kes. Selain itu, e-book ini banyak membantu mereka semasa menyiapkan laporan
kajian kes.

Jadual 2 : Analisis persepsi pelajar terhadap penggunaan ebook sebagai rujukan utama

No

Soalan Penyataan Skor Min Tahap

Saya menggunakan e-book sebagai
1.  sumber rujukan utama untuk menyiapkan 4.40 Tinggi
laporan kajian kes.

2 e-boo_k banyak memb_antu saya dalam 4.45 Tinggi
menyiapkan laporan kajian kes.
Keseluruhan 4.42 Tinggi

Bahagian B : Persepsi pelajar terhadap reka bentuk dan kandungan e-book.

Jadual 3 menunjukkan analisis skor min bagi persepsi pelajar terhadap reka bentuk dan
kandungan e-book .Untuk bahagian ini terdapat 6 item soalan yang diuji. Berdasarkan jadual 3,nilai
skor min keseluruhan ialah 4.45 iaitu berada di tafsiran tahap tinggi. ltem bagi warna dan grafik
yang menarik di dalam e-book ini mendapat skor min yang tertinggi iaitu 4.54 dan item yang
mendapat nilai skor min terendah adalah pelajar mudah memahami maklumat yang disediakan
dalam e-book, tetapi nilai skor interprestasi masih lagi berada tahap tertinggi iaitu 4.36. Data ini
membuktikan bahawa reka bentuk dan kandungan e-book adalah berada pada tahap tinggi dan
terbaik.

Jadual 3 : Analisis persepsi pelajar terhadap reka bentuk dan kandungan e-book

No .
Soalan Penyataan Skor Min Tahap

3 Isi kandungan dalam g-book sesuallldengan 4.45 Tinggi
keperluan saya menulis laporan kajian kes.

4 _Format laporan kajian kes disertakan dengan 4.45 Tinggi
jelas dalam e-book.
Saya mudah memahami maklumat yang N

S disediakan dalam e-book. 4.36 Tinggi

6. Saya boleh merujuk e-book ini berulang-ulang 4.43 Tinggi
tanpa masalah.

7 Saiz tulisan yang digunakan adalah bersesuaian 4.50 Tinggi

membuatkan e-book ini kelihatan menarik.

Warna dan gr'aﬂk yang dlgune_lkan dalam e-book 454 Tinggi
sangat sesuai dan menarik minat saya.
Keseluruhan 4.45 Tinggi

BAHAGIAN C : TAHAP PENERIMAAN PELAJAR APABILA MENGGUNAKAN E-BOOK

Jadual 4 menunjukkan analisis skor min bagi tahap penerimaan pelajar apabila
menggunakan e-book .Untuk bahagian ini terdapat 2 item soalan yang diuji. Berdasarkan jadual 4,
nilai skor min keseluruhan ialah 4.38 iaitu berada di tafsiran tahap tinggi. Pelajar seronok
menggunakan e-book mendapat skor min yang tertinggi iaitu 4.43 dan item yang mendapat nilai
skor min terendah adalah pelajar faham apa yang perlu dibuat apabila merujuk kepada e-book,
tetapi nilai skor interprestasi masih lagi berada tahap tertinggi iaitu 4.34.

Jadual 4: Analisis tahap penerimaan pelajar apabila menggunakan e-book

No

Soalan Penyataan Skor Min Tahap
Saya faham apa yang perlu saya buat L
9. bila merujuk kepada e-book. 4.34 Tinggi
Tinggi

10. Saya seronok menggunakan e-book. 4.43
Keseluruhan 4.38 Tinggi

PERBINCANGAN DAN KESIMPULAN

Merujuk kepada data yang diperolehi, hasil dapatan menunjukkan penggunaan e-book dalam
menyelesaikan tugasan kajian kes adalah berada di tahap yang tinggi. Majoriti pelajar memberikan
komen yang positif mengenai e-book sebagai rujukan utama dalam membantu mereka menyiapkan
tugasan kajian kes. Ini kerana e-book mudah dicapai melalui telefon bimbit pada bila-bila masa
tanpa memerlukan ruang simpanan secara fizikal dan di mana-mana sahaja. Pendapat ini disokong
oleh Sukardi (2021) yang menyatakan bahawa pelajar lebih gemar menggunakan e-book
berbanding buku fizikal kerana e-book lebih mudah dibawa dan boleh dibaca pada bila-bila masa
terluang.

Dapatan kajian menunjukkan bahawa skor min terhadap reka bentuk dan kandungan e-book
adalah tinggi. Pelajar berpandangan bahawa isi kandungan dalam e-book adalah sangat jelas.
Dengan adanya contoh tugasan pelajar semester terdahulu, maka ini memudahkan pelajar untuk
membuat rujukan dalam penulisan kajian kes. Selain itu, garis panduan format laporan kajian kes
juga dimuatkan dalam e-book agar pelajar mengikut format kajian kes seperti yang diminta oleh para
pensyarah merujuk kepada rubrik pemarkahan selaras. Saiz tulisan, warna dan grafik juga menarik
perhatian pelajar dalam membantu mereka memperoleh maklumat dengan lebih pantas. Menurut
Abu Bakar et.al (2021), dengan kewujudan teknologi dilihat dapat memainkan peranan dalam
meningkatkan pembelajaran pelajar serta memotivasikan mereka dalam aktiviti pembelajaran.

Selain itu, tahap penerimaan pelajar terhadap penggunaan e-book ini juga tinggi kerana
pelajar faham dalam menyelesaikan tugasan kajian kes apabila merujuk kepada e-book. Ini kerana
dari segi kandungan maklumat, ia memaparkan maklumat dengan ringkas, padat, jelas dan teratur
serta mudah difahami. Malah, pelajar berpendapat bahawa e-book memberikan keseronokan
kepada pelajar dalam menghasilkan laporan kajian kes yang berkualiti. Secara tidak langsung, ini
dapat membantu pelajar dalam menguasai markah penilaian kerja kursus untuk kajian kes
Matematik Kejuruteraan.

Oleh itu, adalah diharapkan penggunaan e-book dapat dilaksanakan dengan meluas bukan
sahaja dalam rujukan pelajar dalam menyiapkan tugasan kajian kes, tetapi digunakan secara
meluas dalam pelbagai kursus yang lain kerana ianya memudahkan pelajar dalam proses
pengajaran dan pembelajaran.

